
史翰林《致身錄》序

作者：錢龍錫　明

明華蓋殿大學士兼太子太師禮部尚書雲間錢龍錫撰

文皇帝御極五年，遣胡忠安廵行郡邑，訪建文帝消息。前後十七年，最後上駐宣府，忠

安夜馳上謁，言建文君不足慮，上疑始釋。

嘗讀而思之，文皇帝英武操下�欺莫售，奉使十七年，杳無蹤影，何能塞明主之聽？而

不足慮之言，又豈懸空揣度，聊以相寬者竊慮？

文皇已正大統，必無仇；建文帝之心，直以忠臣義士翼戴情深，不無防危制變之慮，而

又不欲見利䗬生者賣帝以爲奇貨。察忠安篤慎周摯，託以肺腑。

忠安久歷湖湘間，必深知建文踪影，一以爲防閒，一以爲調護。而其見上之言，亦必據

所見聞，稽首寔對，故上心坦然安之。謂建文君之獲全，非文皇帝之意，不可也。

居恆嘗作是見，適從眉公先生所得吳江史氏《致身錄》一編，帝自言四安山中，遇所善

冠蓋，瞪目而視。噫，何由知非忠安耶？設所遇若御史大夫陳瑛，不以帝爲縶幾何矣。

文皇帝果欲致帝，不遣瑛而遣濚，何歟？先是靖難師起，建文帝詔諭諸將「無使朕有殺

叔父之名」而金川不守。文皇帝從煨爐中哭指后屍，葬以天子之禮，抑豈敢有殺姪名者？

蓋本朝家法，昆弟叔姪之間忠厚相承遠邁前代者如此。

是編紀帝出亡始末，情事如畵。史君忠義填骨髓，精誠貫日月，千秋萬䙫應慕悅之。而

聖祖心事，不可不白。爲書數語，附漪園眉公兩先生。

後如史君以下二十二人，建文君之危膂亦文皇帝之忠臣也。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

